
հայցման սեղմագիր

Աշխատանքը պատրաստվել է Երևանի Պետական Համալսարանի ԱՏԵՆԱ ԽՈՍՈՒԹՅԱՆ ԸՆԴՀԱՆՈՒՐ ԲՆՈՒԹԱԳԻՐԸ

քաղաքագիտության ամբիոնում

Գիտական ղեկավար՝ փիլիսոփայական գիտությունների

թեկնածու,դոցենտ Ի.Ս. Բալյան

Պաշտոնական ընդդիմախոսներ՝ քաղաքական գիտությունների դոկտոր,
պրոֆեսոր Հ.Կ. Քոթանջյան
փիլիսոփայական,գիտությունն
թեկնածու, դոցենտ Լ.Վ. Բաբայան

Առաջատար կազմակերպություն՝ ԵԺՏ ի պատմության և

քաղաքագիտության ամբիոն

Պաշտպանությունը կայանալու Է 1996թ.Խմիրեմբերնչ-- ինչ ժամը1Կ - ին:

Մասնագիտական խորհրդի հասցեն՝ 375049 Երևան49 Ալեք Մանուկյան -1, ԵՊՀ:

Ատենախոսությանը կարելի է ծանոթանալ ԵՊՀ գրադարանում:

Ատենախոսության սեղմագիրն առաքված 1996թ.

Մասնագիտական խորհրդի գիտական քարտուղար,

փիլիսոփայական գիտությունների դոկտոր,պրոֆեսոր > ԱՏԱՎ.Ս. Թումանյան

Հետազոտվող թեմայի հրատապությունն ու մշակվածության աստիճանը:

Քաղաքակրթության զարգացման արդի փուլում, երբ բազմաթիվ պետություն-

ներ բռնել են քաղաքական մոդեռնիզացիայի (արդիականացման) և դեմոկրա-

տիայի ճանապարհը, քանի որ վերջինս ապացուցեց մրցակցային պայքարում

հաղթելու իր ունակությունը, և ցանկանում են մոտ ապագայում գրավել իրենց

տեղը զարգացած պետությունների շարքում, նրանց առջև ծառացած հիմնա-

կան և առաջնահերթ խնդիր է հանդիսանում առավել գործառնական քաղա-

քական համակարգի ստեղծումը: Այդ համակարգի գործառնությունը, նրա
ինստիտուտների՝ պետության, կուսակցությունների, շահերի և ճնշման խմբե-

րի, հասարակական կազմակերպությունների և այլն, գործունեությունը պետք
է ապահովի հասարակության բոլոր ուժերի ինտեգրացիան և մոբիլիզացիան,
պետության մարդկային, տնտեսական, նյութական և այլ ռեսուրսների արդյու-

նավետ օգտագործումը: Եվ այդ գործունեության կարևորագույն ձևերից մեկը

քաղաքական որոշումների ընդունումն է:
Քաղաքական որոշումների ընդունման գործընթացն այնքան բազմակող-

մանի և բարդ է, որ որպես հասարակական երևույթ իր տարբեր ասպեկտնե-

րով կարող է, և պետք է, ուսումնասիրվի տարբեր գիտությունների կողմից:

Քաղաքական փիլիսոփայությունն ուսումնասիրում է իշխանության, կամքի ա-

զատության և բազմաթիվ այլ հիմնախնդիրներ որոշումների ընդունման գոր-
ծում: Անհատի, խմբի և հանրության կողմից ընդունվող որոշումների վրա ազ-

i
դող հոգեբանական և սոցիալհոգեբանական գործոնների ուսումնասի-

րությամբ են զբաղվում հոգեբանությունը, սոցիալական և հատկապես քաղա-

քական հոգեբանությունը: Ավանդույթները, բարոյական նորմերը, արժեքային

համակարգերը, վարքագծի կանոնները և այլ գործոններ հանդիսանում են

մշակութաբանության ուսումնասիրման առարկան: Լեզվաբանությունն ու-

սումնասիրում է որոշումների լեզուն, ինչպես նաև սիմվոլիկ որոշումների

բնույթը և այլն: Այս թվարկումը կարելի է շարունակել, սակայն անհրաժեշտ է
ուշադրություն դարձնել հետևյալ կարևոր կետի վրա. բոլոր վերոհիշյալ գի-

տությունները, հատկապես այն գիտությունները, որոնք ծավալային առումով

մտնում են քաղաքական գիտություններ հասկացության մեջ՝ քաղաքական

փիլիսոփայությունը, քաղաքական սոցիոլոգիան, քաղաքական հոգեբա-

I

նությունը, իսկ հիմա արդեն, հավանաբար կարելի է խոսել նաև քաղաքական
լեզվաբանության մասին, ուսումնասիրում են քաղաքական որոշումների ըն-
դունման որոշ ասպեկտներ միայն, քանի որ դրանց հետազոտության առար-
կան հասարակական կյանքի քաղաքական բնագավառի որոշ, առանձին
հատվածներ են: Իսկ քաղաքական որոշումների բնույթը և ընդունման գործըն-
թացն ամբողջությամբ ուսումնասիրվում են բուն քաղաքական գիտության
կողմից: Այս տեսակետը, որն ըստ մեզ ճիշտ է, ներկայացված է բազմաթիվ ա-
ըևմտյան մասնագետների աշխատություններում:

Կարելի է մեջբերել բազմաթիվ քաղաքագետների կարծիքներ, որոնք
գտնում են, որ քաղաքական գիտության հիմնական առարկաներից է որոշում-
ների ընդունման գործընթացը: Սակայն ավելի կարևոր է դառնում տեսնել և
հասկանալ այն փաստը, որ դա թելադրվում է իրական հասարակական- քա-
ղաքական գործընթացներով: Այդ է պահանջում քաղաքականության ուսում-
նասիրումը և կերտումը, որի միջոցով բավարարվում են քաղաքական պա-
հանջմունքները և իրականացվում շահերը:

Մե՛ր երկրի համար քաղաքական գործընթացների ուսումնասիրման և
կանխատեսման կարևորությունը շատ ավելի մեծ է, քանի որ Հայաստանի
Հանրապետությունը, գտնվելով քաղաքական համակարգի կայացման փու-
լում և այն իրականացնելով քաղաքականապես անկայուն, փոփոխական տա-
րածաշրջանում, պետք է առավել ուշադիր և կանխամտածված ձևով ընդունի
իր որոշումները և միաժամանակ կանխատեսի ինչպես հարևան պետություն-
ների, այնպես էլ աշխարհաքաղաքական ուժային կենտրոնների կողմից ըն-
դունվելիք որոշումները: Առավել նպատակահարմար կլինի, եթե հայկական
վերլուծական կեննտրոնները առկա քաղաքագիտական մեթոդների հետ միա-
սին կիրառեն նոր, ոչ ստանդարտ մոտեցումներ և մոդելներ:

Քաղաքական որոշումների ընդունման գործընթացն ուսումնասիրելիս
քաղաքական գիտության շրջանակներում կիրառվել են բազմաթիվ մոտե-
ցումներ, որոնք վերլուծական շեշտը դնում են քաղաքական ինստիտուտների,
կազմակերպությունների, հարաբերությունների, ձևական կամ ոչ ձևական կա-
ռույցների, դրանց գործառնության և այլնի վրա: Ստեղծվել են բազմաթիվ մո-
դելներ, որոնք բացատրում են որոշումների ընդունման գործընթացը կամ ներ-
կայացնում են պլանավորման տեխնոլոգիաները: Սակայն որպես կանոն այդ
մոտեցումները, մեթոդները և մոդելները սկբնական շրջանում մեծ հետաքրք=
րություն առաջացնելուց հետո ենթարկվում են բազմակողմանի քննադա-

տությունների, որոնց ընթացքում վերջիններս մեղադրվում են հիմնականում

որոշակի սահմանափակության մեջ և դա բնական է, քանի որ առ այսօր ոչ մի

մեթոդի կիրառում չի կարող հավակնել բոլոր հիմնախնդիրների լուծմանը:
Հավանաբար ապագայում նույնպես հնարավոր չի լինի ստեղծել այդպիսի մե-

թոդ: Խնդիրն այն է, որ անհրաժեշտ է ստեղծել առավել համալիր, համակար-
գային մոդել, որը հնարավորություն կտա ուսումնասիրել և կանխատեսել որո-

շումների ընդունման գործընթացը և միաժամանակ այն համադրելով պլանա-

վորման տեխնոլոգիաների հետ, մշակել և ընդունել որոշումներ:

Որպեսզի հնարավոր լինի ստեղծել որոշումների ընդունման առավել
հնարավոր, ամբողջական և համալիր մոդել, անհրաժեշտ է որպեսզի այդ մո-

դելը տարածվի հասարակության գործառնության ամբողջ ծավալով և <<սպի-

տակ կետեր>> չմնան, ինչը ենթադրում է որոշումների ընդունման տեսանկյու-
նից ցանկացած քաղաքական երևույթի դիտարկման միջոցով վերջինս վերլու-
ծելու հնարավորություն: Դա, իհարկե, չի նշանակում, որ որոշումների ընդուն-
ման տեսանկյունից դիտարկելիս կարելի է ամբողջությամբ հասկանալ և բա-
ցատրել ցանկացած քաղաքական կազմակերպություն, գործընթաց, գործող
անձ և նրա վարքագիծը: Սակայն, եթե մենք ուսումնասիրում ենք քաղաքական
որոշումները որպես քաղաքական համակարգի կառավարման գործընթացի
կարևորագույն փուլերից մեկը, հնարավորություն ենք ստանում տեսնել, հաս-
կանալ և բացատրել կարևորագույն քաղաքական սուբյեկտներին, նրանց շա-
հերը, նպատակները, հզորությունը, գործունեության ձևերը, փոխհարաբե-
րությունները բարձրագույն իշխանության համար մղվող պայքարի համա-

տեքստում:
Ամփոփելով շարադրվածը որոշումների ընդունման գործընթացի կարևո-

րության մասին՝ կարող ենք ասել, որ ընդհանուր առմամբ ո՛չ մի քաղաքական
գործընթաց չի կարող զերծ լինել որոշումների ընդունումից և իրականացու-
մից, որի ժամանակ հասարակական լայն զանգվածները և քաղաքական գոր-
ծիչները կա՛մ համարժեք պատասխան են տալիս կյանքի կողմից առաջ քաշ-
ված հիմնահարցերին,կա՛մ, կանխատեսելով դեպքերի զարգացումը, ձգտում
են նախապես պատրաստվել, ինչը և որոշումների ընդունման գործընթացը,
դրանց իրականացման և վերահսկողության հետ միասին, դարձնում է քաղա-
քագիտության և հատկապես քաղաքական կառավարման տեսության ուսում-
նասիրման հիմնական առարկա:

Հետազոտության նպատակն ու խնդիրները: Տվյալ աշխատությունը, ու

րը քաղաքական որոշումների ընդունման մեթոդաբանական վերլուծության

փորձ է, նպատակ ունի համալիր մոդելի մշակման միջոցով փոխկապակցել

քաղաքական որոշումների ընդունման տեխնոլոգիաները, որոշում ընդունող-

ներին և ազդող գործոնները՝ ստեղծելով ոչ միայն տեսական կառույց, այլև՝

կիրառական <<գործիք>>՝ քաղաքական որոշումների ուսումնասիրման, ընդուն-

ման և կանխատեսման համար:

Ներկա հետազոտության ընթացքում լուծվել են մի շարք կարևոր ինչպես

տեսական, այնպես էլ կիրառական բնույթի խնդիրներ: Առաջինը՝ քաղաքա-

կան որոշումների ընդունման համալիր մոդելի մշակումն է: Այդ մոդելը, համա-

լիր և ամբողջական լինելով հանդերձ, հետագայում զարգանալու և կատարե-

լագործվելու պոտենցիալ ունի, ինչը կարող է իրականացվել նոր փոփոխա-

կանների, չափանիշների, կապերի, կառույցների, հարաբերությունների ցու-

ցանիշների, հաշվարկային համակարգերի ներմուծման և կիրառման միջոցով:

Այն նաև կիրառելի է աշխարհաքաղաքական, մակրոքաղաքական և միկրո-

քաղաքական բնագավառներում ուսումնասիրություններ կատարելու համար:

Այլ կերպ ասած՝ որոշ փոփոխություններ կատարելուց հետո մոդելը կարող է

արդյունավետ <<աշխատել>> քաղաքական, տարածաշրջանային քաղաքական

և աշխարհաքաղաքական համակարգերում և քաղաքական ենթահամակար-

գերում որոշումների ընդունումը պլանավորելու, գործընթացը վերլուծելու և
կանխատեսելու համար: Դրանից բացի, մոդելը այլ, առավել հայտնի և փոր-

ձարկված մեթոդների հետ օրգանապես համադրվելու <<կարողություն>> ունի

(դա հնարավորություն կտա առավել լայն մոտեցում ցուցաբերել կիրառման

ժամանակ):
Երկրորդ խնդիրը՝ քաղաքական որոշումներ ընդունող սուբյեկտների ընդ-

հանուր բնութագրի, որոշման ընդունման գործընթաց նրանց ներգրավվա

ծության և այն մեխանիզմների ուսումնասիրությունն է, որոնք աշխատում են,

երբ սուբյեկտները ընդունում են քաղաքական որոշումներ կամ մասնակցում
Iեն դրանց ընդունմանը: -

Որոշումներ ընդունող սուբյեկտների բազմաբնույթ լինելը անհրաժեշտ է

դարձնում տարբեր մոտեցումների և գիտության տարբեր բնագավառներից

վերցված մեթոդների կիրառում, որի դեպքում միայն հնարավոր է դառնում ու-

սումնասիրել և հասկանալ, թե ինպես են քաղաքական որոշումներ ընդունում

անհատը, խումբը, կազմակերպությունը, քաղաքական և սոցիալական շար-

ժումը, ամբոխը: Սուբյեկտների ուսումնասիրության խնդիրը առավել կարևո-

րում ենք այն իմաստով, որ նրանք են իրականացնում ինպես ցանկացած,

այնպես էլ քաղաքական որոշումների ընդունման գործընթացը,և նրանց անձ-

նական հատկանիշներից, արժեքներից, մենտալիտետից, նպատակներից է

կախված, թե իրականում ինչ և ինչպիսի որոշումներ կընդունվեն:

Երրորդ խնդիրը քաղաքական որոշումների ընդունման գործընթացի ու-

սումնասիրությունն է: Ուսումնասիրությունը ներառում է քաղաքական որո-

-շումների ընդունման գործընթացի վերլուծությունն ըստ փուլերի, ազդող գոր-

ծոնների: Հարցերից մեկը ընթացակարգի կարևորության վերլուծությունն է և

տարբերակումը որոշումների ընդունման գործընթացից: Քաղաքական որո-

շումների ընդունման մի շարք ընթացակարգերի և հատկապես կոնսենսուսի

բնութագրման և դասակարգման համակարգային ուսումնասիրությունը անհ-

րաժեշտորեն ենթադրում է դիտարկում որոշումների ընդունման տեխնոլո-

գիաների լույսի ներքո, քանի որ, խոսելով կոնսենսուսի մասին, երբեմն հաս-

կանում են ընդհանրապես հասարակության ներսում միջսուբյեկտային քաղա-

քական հարաբերություն, երբեմն՝ որոշումների ընդունման ընթացակարգ:

Զորրորդ խնդիրը՝ քաղաքական որոշումների ընդունման տեխնոլոգիայի

ուսումնասիրությունն է, որը ներառում է ինչպես որոշումների ընդունման մե-

թոդների, այնպես էլ միջոցների ուսումնասիրություն: Տվյալ աշխատության

մեջ քաղաքական որոշումների ընդունման մեթոդների վերամշակումը հնարա-

վորություն է ընձեռում վերջինս համակողմանիորեն զարգացնելով՝ առավել -

մեծ չափով համապատասխանեցնել քաղաքական իրականության կողմից

ներկայացվող պահանջներին, բարձրացնել քաղաքական կառավարման մա-

կարդակը և, վերհանելով նոր բաղկացուցիչ մասեր, նոր մեխանիզմներ կա-

պակցել քաղաքական որոշումների ընդունման համալիր մոդելի հետ:

Հինգերորդ խնդիրը վերաբերվում է քաղաքական որոշումների ընդուն-
ման համալիր մոդելի կոնկրետ կիրառման հնարավորությանը: Քաղաքական
գործընթացների ուսումնասիրման և կանխատեսման նպատակով իբրև օրի-

նակ են վերցված տոտալիտարիզմից դեմոկրատիային անցում կատարող քա-

ղաքական համակարգերում քաղաքական մոդեռնիզացիայի (արդիականաց-

ման) գործընթացները: Խնդրի լուծման ժամանակ քաղաքական որոշումների

համալիր մոդելը կիրառվել է քաղաքական մոդեռնիզացիայի տեսության հա
մադրությամբ:

Աշխատության մեջ քննարկվել է մեկ ենթախնդիր, որը կարևոր քաղաքա-

գիտական, գիտաբանական և մեթոդաբանական նշանակություն ունի: Հարցն
այն է, որ ինքնըստինքյան, հանդիսանալով քաղաքական կյանքի բաղկացու-

ցիչ մաս և կարևորագույն քաղաքական երևույթ, քաղաքական որոշումները և
դրանց ընդունման գործընթացը ստանում են քաղաքագիտական ինստրումեն-
տալ նշանակություն, օպերացիոնալ բնույթ: Հաճախ դրանց միջոցով են սահ-
մանվում այնպիսի կարևորագույն քաղաքագիտական հասկացություններ,
ինչպիսիք են՝ իշխանություն, քաղաքական ազդեցություն, դեմոկրատիա, դիկ-
տատուրա, քաղաքական ռեժիմ, իշխանությունների բաժանում և այլն: Մաս-
նագիտական գրականության մեջ այդպիսի օրինակները բազմաթիվ են և մի

շարք մեջբերումներ օգտավործվել են տվյալ աշխատության մեջ: Նշված գի-
տաբանական հնարը զարգացնելու դեպքում քաղաքագիտական հասկա-
ցությունների մեծ մասը, ամենայն հավանականությամբ, հնարավոր կլինի
սահմանել որոշումների ընդունման հասկացության միջոցով:

Որոշումների ընդունման գործընթացի, որպես սահմանող հասկացության,
կիրառմամբ քաղաքական երևույթների դասակարգումը և քաղաքագիտական
հասկացությունների սահմանումը կարելի է իրականացնել մեկ ընդհանուր
հիմքի վրա, ինչը ներկայումս հաճախ բացակայում է ոչ միայն քաղաքագիտա-
կան, այլև՝ հասարակագիտական ուսումնասիրությունների բնագավառում:

Նշվածի հետ միասին անհրաժեշտ ենք գտնում կրկնել. մշտապես պետք
է նկատի ունենալ, որ. որոշումների ընդունման հասկացության գիտաբանա-
կան կիրառումը չի կարող բացարձակ ինստրումենտալ նշանակություն ստա-
նալ հասարակագիտական օրենքների ձևակերպման ժամանակ, քանի որ որո-
շումների ընդունման գործընթացի դիտարկումը, առանց դրանց իրականաց-
ման գործընթացների հետ փոխազդեցության և հետադարձ. կապի դիտարկ-
ման, հնարավորություն չի տա ամբողջական և ստրատեգիական պատկերա-
ցում կազմել հասարակական-քաղաքական իրավիճակի վրա ունեցած ազդե-
ցության վերաբերյալ:

Հետազոտության մեթոդաբանական հիմունքները և մեթոդները: Տվյալ
ատենախոսության նյութի հետազոտության ժամանակ կիրառվել են մի շարք
գիտական մոտեցումներ, ընդհանուր գիտական և հատուկ քաղաքագիտական

...մեթոդներ, հարակից գիտությունների՝ սոցիոլոգիայի, սոցիալական հոգեբա-
նության, քաղաքական հոգեբանության, իրավագիտության, կառավարման
գիտության (մենեջմենտ), փիլիսոփայական փաստարկման կողմից մշակված
տեսություններ, մեթոդներ, որոնց շարքում առավել կարևոր տեղ է զբաղեց-
նում համակարգային մոտեցումը, որի օգտագործումը հնարավորություն է
տվել առավել ամբողջական և համալիր ձևով ուսումնասիրել քաղաքական

համակարգերում որոշումների ընդունման գործընթացները և, հաշվի առնելով

բոլոր գործոնները, սուբյեկտներին և նրանց շահերը, այդ ամենը հետազոտել
փոխկապվածության մեջ:

Համակարգային մոտեցման ժամանակ կիրառվել է քաղաքագիտական
համակարգային վերլուծության մեթոդը, որը քաղաքականությունը դիտար-
կում է որպես հետազոտվող դինամիկ կառույց իր բաղկացուցիչ մասերով:
(Տվյալ դեպքում վերջինս կիրառվել է իր լայն մեկնաբանմամբ, որի դեպքում
այն չի սահմանափակվում ձևայնացված մաթեմատիկական միջոցների կի-
րառմամբ:) Զնայած, որ հետազոտության ընթացքում օգտագործվել են համա-
կարգային վերլուծության և՛ մակրոհամակարգային, և՛ միջին համակարգային,
և՛ միկրոհամակարգային տարատեսակները, սակայն հիմնական շեշտը դրվել
է մակրոհամակարգային վերլուծության վրա:

Օգտագործված հատուկ քաղաքագիտական մեթոդների շարքում իր կա-
րևորությամբ երկրորդը հանդիսանում է դեցիզիոն (որոշումների ընդունման)
մեթոդը:

Երրորդ հատուկ քաղաքագիտական մեթոդը <<կեյզ ստադիզ>> (հետազո-
տություն առանձին դեպքերի և գործընթացների հիման վրա) մեթոդն է, որը
դեդուկցիայի ընդհանուր գիտական մեթոդի կոնկրետ քաղաքագիտական
մշակումն է:

Ընդհանուր գիտական մեթոդներից կիրառվել են կառուցվածքա-գործառ-
նական, գործընթացային և հիմնախնդրային վերլուծության մեթոդները:

Ընդհանուր հասարակագիտական մեթոդներից կիրառվել է ինստիտու-
ցիոնալ վերլուծության մեթոդը:

Քաղաքական որոշումների ընդունման տեխնոլոգիայի մշակման ժամա-
նակ կիրառվել է կառավարման տեսության խոշոր մասնագետ Տ.Սաատիի
կողմից մշակված հիերարխիաների վերլուծության մեթոդը:

Ատենախոսական հետազոտության ժամանակ կիրառվել են սիներգետի-
կայի, կազմակերպությունների, որոշումների ընդունման, շահերի, քաղաքա-
կան վարքի, քաղաքական մոդեռնիզացիայի (արդիականացման) տեսություն-
ները:

Նշված բոլոր մեթոդների և տեսությունների կիրառումը հնարավո-
րություն է տվել համալիր մոտեցում ցուցաբերել քաղաքական որոշումների
ընդունման, հետազոտման և կանխատեսման գործընթացների նկատմամբ և
մշակել քաղաքական որոշումների ընդունման մեթոդաբանությունը, որը նե-
րառում է քաղաքական որոշումների ընդունման գործընթացը և դրանց մոդե-

լավորումը, որոշում ընդունող սուբյեկտներին և նրանց շահերը և վերջապես

քաղաքական որոշումների ընդունման տեխնոլոգիաները:

Հետազոտության գիտական նորույթը: Ներկայացված աշխատության

հիմնական գիտական հետազոտական նորույթ է հանդիսանում քաղաքական

որոշումների ընդունման մեթոդաբանական վերլուծությունը, որի ընթացքում

համակարգային ձևով ուսումնասիրվել են քաղաքական որոշումներ ընդունող

սուբյեկտները և քաղաքական որոշումների ընդունման գործընթացները, իրա-

կանացվել է դրանց մրդելավորումը, մշակվել են, որոշումների ընդունման

տեխնոլոգիաները:
Հետազոտության խնդիրների լուծման ընթացքում ձեռք են բերվել հետև-

լալ արդյունքները, որոնք գիտական նորույթն են հանդիսանում.
1. համակարգային մոտեցմամբ և դեցիզիոն մեթոդի կիրառմամբ մշակվել

է քաղաքական որոշումների համալիր մոդել
2. սահամանվել են <<քաղաքական որոշում>> և <<որոշման ընդունում>> հաս-

կացությունները որոշումը դիտարկելով որպես քաղաքական գործընթաց դի-

նամիկ հատկանիշներով
3. հստակեցվել և կոնկրետացվել է քաղաքագիտության մեջ հաճախ ոչ

հստակ կիրառվող <<քաղաքական որոշման կենտրոն>> հասկացությունը, հե-

տազոտվել են վերջինիս կառուցվածքը, գործառույթները, զարգացման մի-

տումները և ազդեցությունը, դերն ու նշանակությունը քաղաքական կյանքում

4. ձևակերպվել և սահմանվել է <<քաղաքական որոշումների բարձրագույն

իշխանության կենտրոն>> հասկացությունը, բնութագրվել է և ցույց է տրվել
- վերջինիս տարբերությունը որոշումների ընդունման կենտրոններից

5. ձևակերպվել է <<որոշումների տարածք>> հասկացությունը, որը դիտար-

կվել է որպես համակարգ և մանրամասն ուսումնասիրվել
6. ներմուծվել է <որոշումների ազդեցության ոլորտ>> հասկացությունը՝

գծագրելով վերջինիս ընդհանուր ուրվագիծը միայն, քանի որ տվյալ

հասկացությունն ի տարբերություն <<որոշումների իշխանության կենտրոն>> և
<<որոշումների դաշտ>> հասկացությունների, բովանդակային առումով հանդի-

սանում է ոչ այնքան բուն քաղաքականության, որքան հասարակական քաղա-

քականության բնագավառ և պետք է ուսումնասիրվի հասարակական քաղա-

քականության տեսության և ընտրությունների սոցիոլոգիայի տեսանկյունից,

ինչը նպատակահարմար չէ իրականացնել տվյալ ատենախոսոական հետա-

զոտության շրջանակներում
7. տեսականորեն մշակվել և ներմուծվել է <<քաղաքական որոշումներ ըն-

դունող առանցքային սուբյեկտ>> հասկացությունը
8. հստակեցվել և կիրառական է դարձվել <<որոշումների դաշտ>> հասկա-

ցությունը, որը մինչ այդ բավականին ոչ հստակ էր կիրառվում որոշ քաղաքա-
գետների աշխատություններում

9. քաղաքական որոշումների ընդունման գործընթացի հետազոտության

ընթացքում, քաղաքագիտական մտքի շրջանակներում առաջին անգամ խո-

րությամբ ուսումնասիրվել է սիներգիայի երևույթը և օգտագործվել է սիներգե-
տիկայի տեությունը՝ վերջիններիս գիտական վերլուծության արդյունքում
ստեղծված մտավոր կառույցները կիրառելով որպես մեթոդաբանական գոր-
ծիքներ (ինստրումենտներ)՝ քաղաքական որոշումների ընդունման գործըն-
թացների հետազոտման և կանխատեսման համար

10. հիերարխիաների վերլուծության մեթոդը մշակվել և տեղայնացվել է
քաղաքական որոշումների ընդունման համար՝ այն կապակցելով քաղաքա-
կան որոշումների ընդունման համալիր մոդելի հետ

11. <<Կեյզ ստադիզ>> մեթոդի և քաղաքական որոշումների ընդունման հա-

մալիր մոդելի համադրմամբ ուսումնասիրվել է քաղաքական մոդեռնիզացիա-
յի գործընթացը

12. ձևակերպվել է անցումային շրջանում կայունության պահպանման
նպատակով քաղաքական և կառավարչական որոշումների ընդունման
ժամանակ իշխանության կենտրոնացման օրենքը:

Նշված գիտական նորույթները բացի խոշոր տեսական նշանակությունից
ունեն նաև կարևոր մեթոդաբանական և, որ գլխավորն է, կիրառական նշանա-
կություն: Քաղաքական որոշումների համալիր մոդելը հնարավորություն է
տալիս ոչ միայն ուսումնասիրել և իրականցնել քաղաքական որոշումների ըն-
դունման գործընթացները, այլև որոշումների ընդունման տեսանկյունից կա-
ռուցվածքայնացնել քաղաքական համակարգերը, հետազոտել վերջիններիս
զարգացման դինամիկան և, կանխատեսելով քաղաքականության զարգաց-

յումը, կանխալուծել հնարավոր կոնֆլիկտները՝ հասարակական ուժերին ներ-

քաշելով քաղաքական որոշումների ընդունման գործընթաց, ինչը և հանդիսա-
նում է իրական դեմոկրատիայի զարգացման գրավական:

Հետազոտության փորձաքննությունը: Ատենախոսության մի շարք
դրույթներ արտացոլվել են արդեն հեղինակի դիպլոմային աշխատանքի մեջ,

որը քննարկվել և հաստատվել է ԵՊՀ քաղաքագիտության ամբիոնում 1992
թ.: Հետագայում ( 1993-1995 թթ) նույն ամբիոնում քննարկվել և հաստատվել
են ատենախոսության հիմնադրույթները և ատենախոսությունն ամբող-
ջությամբ :

Հետազոտության մի շարք առանցքային գաղափարներ ներկայացվել և
քննարկվել են հեղինակի <<Ովքեր են ընդունում քաղաքական որոշումները>>

(<<Բանբեր Երևանի համալսարանի>>, 1993 թ. հ-1) հոդվածում և <<Լույս>> հրատա-

րակչության կողմից լույս ընծայված <<Քաղաքական որոշումների ընդունման

կենտրոնները>> բրոշյուրում (Երևան, <<Լույս>>, 1996 թ.), ինչպես նաև

Հայաստանի իրավագետների և քաղաքագետների միության կողմից
հրատարակված <<Քաղաքագիտության ներածություն>> գրքի XII գլխում
(Երևան, <ՄՄիիթար Գոշ>>, 1996 թ.):

ԱՏԵՆԱԽՈՍՈՒԹՅԱՆ ՀԱՄԱՌՈՏ ԲՈՎԱՆԴԱԿՈՒԹՅՈՒՆԸ

Ատենախոսական աշխատության առաջին գլխում սահմանելով քաղա-

քական որոշում և քաղաքական որոշումների ընդունման գործընթաց հասկա-

ցությունները և բնութագրելով վերջիններս՝ ստեղծվել գիտական տեսական

այն հիմքը, որի վրա և կառուցվել է հետազոտությունը:

Երկրորդ գլխում մշակվել է քաղաքական որոշումների ընդունման համա-

լիր մոդել: Այն իր բնույթով համակարգային է, իսկ ծավալային առումով

ընդգրկում է քաղաքական համակարգն ամբողջությամբ: Վերջինս դիտարկ-

վել է որպես որոշումների տարածք:

Ինչպես հասարակագիտական ցանկացած հետազոտության, այնպես էլ
տվյալ ատենախոսության մեջ հիմնական խնդիրներից մեկը հետազոտության

առարկայի կառուցվածքայնացումն էր, որը լուծելու նպատակով քաղաքական

որոշումների տարածքը բաժանվել է երեք մասի՝

1) քաղաքական որոշումների ընդունման իշխանության բարձրագույն

կենտրոն
2)քաղաքական որոշումների դաշտ
3)քաղաքական որոշումների ազդեցության ոլորտ:
Որոշումների տարածքի այս երեք բաղկացուցիչ մասերն իրենց հերթին

կառուցվածքայնացվել են երկու ձևով: Ընդ որում, կառուցվածքայնացումներն

իրականացվել են տարբեր հիմքերով:

Քաղաքական որոշումների տարածքի կառուցվածքը հնարավորություն է

տալիս համալիր մոդելը կիրառել էլիտաների տեսության համադրությամբ:

Այդ դեպքում քաղաքական որոշումների իշխանության բարձրագույն կենտ-

րոննըստ էության համընկնում է իշխող կամ կառավարող էլիտայի հետ: Որո-

շումների դաշտում գործող սուբյեկտները, էլիտաների տեսության տեսանկյու-

նից դիտարկելիս, հիմնականում քաղաքական, տնտեսական, հոգևոր էլիտայի

այն ներկայացուցիչներն են, որոնք ձևականորեն ներգրավված չլինելով իշ-

խանության մարմիններում, իշխող կամ կառավարող էլիտայի մեջ չեն մտնում,

չունեն պաշտոնական որոշումներ ընդունելու իրավունք, սակայն կարող են

պետական քաղաքական որոշումների ընդունման վրա մեծ կամ երբեմն որո-

շիչ ազդեցություն գործել: Այդ սուբյեկտները միաժամանակ հիմնականում

հանդիսանում են հասարակական, քաղաքական, արդյունաբերական ձեռնար-

կությունների տնօրեններ, ճնշման կամ շահերի խմբերի, լոբբիստական գրա-

սենյակների ներկայացուցիչներ, շարժումների առաջնորդներ և այլն: Նշված

սուբյեկտների շարքում հատկապես առանձնանում են պետության տարածա-
վարչական միավորների և պետական մի շարք գերատեսչություննների ղեկա-
վարները, որոնք հաճախ մեծ ազդեցություն են գործում պետական որոշումնե-
րի ընդունման վրա, երբեմն նույնիսկ հանդես գալով որպես լոբբիստներ:

Որոշումների դաշտում գործող սուբյեկտների մյուս, փոքր մասը մասսայի
ներկայացուցիչներ են, որոնք այս կամ այն չափով ներգրավված են "իշխա-
նության խաղի՞ մեջ:

Քաղաքական որոշումների ազդեցության ոլորտը ընդհանուր առմամբ հա-

մընկնում է մասսայի հետ, և այդտեղ գործող հասարակական սուբյեկտներն
անմիջականորեն և նպատակաուղղված ձևով ներգրավված չեն "իշխանութ-

յան խաղերի" մեջ: Կայուն վիճակում գտնվող քաղաքական համակարգերում
it Iքաղաքական որոշումների ընդունման ազդեցության ոլորտի մասնակցությու-

նը կարևոր քաղաքական որոշոմների ձևակերպմանը և ընդունմանը սահմա-
նափակվում է հանրաքվեներին և պլեբիսցի .ններին մասնակցելով և հասա-

րակական կարծիք ստեղծելով: Ինչ վերաբերում է ընտրություններին, ապա
դրանք խիստ իմաստով քաղաքական որոշումների ընդունում չեն:

Նշվածը հաշվի առնելով՝ քաղաքական որոշումների ազդեցության ոլոր
տը միայն մասամբ է քննարկված տվյալ աշխատության մեջ և ներկայացված
չէ առանձին պարագրաֆով: Այն ավելի շուտ պետք է ուսումնասիրել ոչ այն
քան բուն քաղաքագիտության, որքան հասարակական քաղաքականության
տեսության և ընտրությունների սոցոլոգիայի տեսանկյունից:

Անկայուն իրավիճակում գտնվող քաղաքական համակարգերում, երբ ա-
ճում է զանգվածների ակտիվությունը և նրանց ձգտումը մասնակցել կարևո-
րագույն քաղաքական որոշումների ձևակերպմանը և ընդունմանը, քաղաքա-
կան որոշումների ազդեցության ոլորտի մի հատվածը սկսում է կատարել որո-
շումների դաշտի հատուկ գործառույթները և պետք է դիտարկվի որպես որո-
շումների դաշտի բաղկացուցիչ մաս:

Որոշումների տարածքի և նրա առանձին բաղկացուցիչ մասերի կառուց-
վածքի և գործառության հետազոտման նպատակով քաղաքական որոշումնե-
րի համալիր մոդել են ներմուծվել մի շարք փոփոխականներ և չափանիշներ:
Ընդ որում, մոդելի կառուցվածքը հնարավորություն է տալիս հետագայում
անհրաժեշտության դեպքում ներմուծել այլ, հավելյալ փոփոխականներ և
չափանիշներ:

Որոշումների տարածքի կառուցվածքայնացումը, գործառնության ուսում-

նասիրությունը, ներկայացված սուբյեկտների փոխհարաբերությունների հե-

տազոտությունն առաջին հերթին իրականացվել է իշխանություն-հեղինա-

կություն-ազդեցություն եռմիասնական մեխանիզմի հիման վրա: Կարևորա-

գույն գործոններից են հանդիսացել քաղաքական պահանջմունքների և շահե-

րի հիերարխիան, որոնց բավարարումը, իրականացումն էլ հանդիսանում է

քաղաքական գործունեության և մասնավորապես որոշումների ընդունման

գլխավոր նպատակ: Քաղաքական ռեժիմների և քաղաքական մշակույթի փո-

փոխության հետ միաժամանակ տեղի ունեցող իշխանության տրանսֆորմա-
ու

ցիան հեղինակության կամ ազդեցության, ինչպես նաև հակադարձ գործըն-

թացը պայմանավորում են քաղաքական ստրատեգիական և տակտիկական

որոշումների և դրանց ընդունման բնույթը, որոշումների ընդունման տեխնոլու

գիաների ընտրությունը:

Հաջորդ հատկանիշները կառուցվածքները բնորոշում են ձևայնացման

մակարդակի և պաշտոնականության տեսանկյունից: Աշխատանքում դի-
տարկվում են ձևական, ոչ ձևական և պաշտոնական կառուցվածքները: Որ-

պես ձևական կառուցվածք ընդունվում է իրավական ակտերի, այն է՝ սահմա-

նադրության և օրենքների համալիրը, որը հստակորեն ամրագրված է, որպես

քաղաքական գործընթացները կարգավորող համակարգ: Որպես ոչ ձևական

կառուցվածք դիտարկվել են օրենսդրորեն չամրագրված մարդկային կապերը,

փոխհարաբերությունները, վարքի և քաղաքական խաղի կանոնները, բարո-

յական նորմերը և այլն: Պաշտոնականության հատկանիշը բավականին տա-

րակարծությունների տեղիք է տալիս: Շատ մասնագետներ երբեմն նույնաց-

նում են կառուցվածքների կամկազմակերպությունների պաշտոնականությու-

նը և ձևականությունը: Սակայն իրականում այլ կերպ է: Խոսելով ձևակա-

նության մասին մենք նկատի ենք ունենում դիտարկվող համակարգի ներքին

գործառությունը, իսկ պաշտոնականության մասին՝ այլ համակարգերի հետ

ունեցած փոխհարաբերությունների ժամանակ իշխանության, իրավա-

սությունների դրսևորումը: Քաղաքական որոշումներ ընդունելիս պաշտոնա-

կանությունն անմիջականորեն պայմանավորում է որոշման իշխանության և ու

րոշումների վրա ազդեցություն ունենալու տարաբաժանումը, քանի որ, ըստ ա-

մերիկացի քաղաքագետ Ֆրենկելի, ազդեցություն ունենալ՝ նշանակում է ըն-

դունել որոշումեր առանց պաշտոնական քայլեր կատարելու իրավասության:

Ըստ էության քաղաքական որոշումներն ընդունվում են ձևական, ոչչ ձևա-

կան և պաշտոնական "ճանապարհով",և միաժամանակ այդ կառուցվածքները,

բացի ոչ ձևական կառուցվածքների մի մասից, որոնք քաղաքական համա-

կարգի պատմամշակութային զարգացման արդյունք են, ստեղծվում են քաղա-
քական և կազմակերպչական որոշումների միջոցով:

Քաղաքական որոշումների ընդունման գործընթացը մոդելավորելիս հա-

տուկ ուշադրություն դարձվել քաղաքական ինստիտուցիոնալիզացիային,
երբ որևիցէ գաղափարի շուրջ համախմբված մարդկանց խմբերը սկսում են
հանդես գալ որպես սոցիալական և քաղաքական շարժումներ՝ նպատակ ու-
նենալով իշխանության բարձրագույն մարմիններին ստիպել ընդունել իրենց
շահերն իրականացնող և արժեքներին համապատասխանող քաղաքական ու
րոշումներ, իսկ այնուհետև, անհրաժեշտության դեպքում, շարժումները վերա-
փոխվում են քաղաքական կազմակերպությունների և ինստիտուտների, ինչ-
պիսիք են կուսակցությունները և շահերի կամ ճնշման խմբերը:

Ինստիտուցիոնալիզացիան լայնացնում է որոշումների դաշտը՝ հնարավո-
րություն տալով առավել մեծ թվով հասարակական սուբյեկտների մասնակցել
քաղաքական որոշումների ընդունման գործընթացին՝ իշխանության մարմին-

ների վրա ազդեցություն գործելու միջոցով: Արդյունքում հասարակական և
քաղաքական սյուբյեկտները սկսում են "խաղալ" կանոնների համաձայն, ինչը
հնարավորություն է տալիս նախնական փուլում լուծել սոցիալական և քաղա-
քական կոնֆլիկտները՝ խուսափելով ճգնաժամերից և կործանիչ ցնցումնե-
րից: Ինստիտուցիոնալիզացիայի առավել հաջող մեխանիզմ մշակել են
արևմտյան դեմոկրատական քաղաքական համակարգերը:

Քաղաքական որոշումների ընդունման համալիր մոդելի կարևոր տարրե-

րից են քաղաքական որոշումների ընդունման կենտրոնները: Հետազո-
տության ընթացքում տարբերակել ենք քաղաքական որոշումների ընդունման

իշխանության կենտրոնը, որը մեկն է, հանդիսանում էստվյալ հիերարխիկ մո-

դելի վերին աստիճան և ունի քաղաքական բարձրագույն որոշումներ ընդունե-

լու իշխանություն,և ուղղակի քաղաքական որոշումների կենտրոնները, որոնք
այդպիսի իշխանություն չունեն: Վերջիններս բազմաթիվ են, կազմում են որո-

շումների դաշտը և քաղաքական բարձրագույն որոշումների ընդունման գոր-
ծընթացի վրա կարող են միայն ազդեցություն գործել:

Ատենախոսության երրորդ գլխում ուսումնասիրվել են քաղաքական որո-

շում ընդունող սուբյեկտների բնութագրերը, և ձևակերպվել ու սահմանվել է
քաղաքական որոշումներ ընդունող առանցքային սուբյեկտ գիտական հաս-

կացությունը:
Ընդհանրապես քաղաքական որոշումներ ընդունում են քաղաքական գոր-

ծիչները, նրանց խորհրդականները, բազմաթիվ փորձագետները, քաղաքա-

կան խմբերը, կազմակերպությունները, ինստիտուտները, քաղաքացիները,
ամբոխը և ամբողջ հանրությունը: Եվ յուրաքանչյուր դեպքում գործում են որո-
շակի հոգեբանական, սոցիալական մեխանիզմներ: Քաղաքական սուբյեկտ-
ների կողմից որոշումների ընդունման գործընթացը հաճախ իռացիոնալ
բնույթ է կրում, սկսում են գերակայել ոչ թե հստակ հաշվարկները, այլ մարդ-
կային արժեքները, գերադասումները, զգացմուքները և այլն: Երբեմն որոշում-
ներն ընդունվում են ինտուիտիվ կերպով: Հսկայական նշանակություն են
ստանում քաղաքական որոշում ընդունող ս ուբլեկտների կողմից սեփական
պահանջմունքների և շահերի վերաբերյալ պատկերացումները: Հատուկ
կարևորություն են ստանում ռիսկի մակարդակի տատանումները՝ տարբեր
սուբյեկտների կողմից քաղաքական որոշումներ ընդունելիս:

Ցանկացած քաղաքական համակարգում գոյություն ունեն հասարակական
հիերարխիայի տարբեր աստիճաններին կանգնած, սակայն նման և երբեմն
միասնական գաղափարներ և քաղաքական պատկերացումներ ունեցող հա-
մախոհ մարդկանց մեծ խմբեր, որոնք հիմնականում միասնաբար են գործում
քաղաքական կյանքում: Ժամանակակից քաղաքական համակարգերում այդ
մարդկանց միավորում են կուսակցությունները, որոնք իշխանություն ունենա-

լու դեպքում կարողանում են ընդունել կարևորագույն քաղաքական որոշում-
ներ: Քաղաքական որոշումների ընդունման համալիր մոդելում այդ խումբը, ու
րը ներառում է խշխող կուսակցությունը կամ կուսակցական խմբակցությունը,
դաշնակից հասարակական կազմակերպությունները, շահերի խմբերը, սո-
ցիալական և քաղաքական շարժումները և այլ համախոհների և ակտիվիստ-
ների, դիտարկվում է որպես քաղաքական որոշումներ ընդունող առանցքային
սուբյեկտ: Առանցքային սուբյեկտը միավորում է որոշումների տարածքի բաղ-
կացուցիչ մասերի այն սուբյեկտները, որոնք մյուսների համեմատ առավել մեծ
չափով են մասնակցում քաղաքական որոշումների ձևակերպմանը: Որքան ա-
վելի միատարր է հասարակությունը, այնքան ավելի միատարր և մենատիրա-
կան հատկանիշներով է օժտված առանցքային սուբյեկտը:

Հետազոտության չորրորդ գլխում քննարկվել է քաղաքական որոշումների
ընդունման տեխնոլոգիան, որը ներառում է որոշումների ընդունման մեթոդնե-
րը և միջոցները:

Որոշումների ընդունման մեթոդները առավել նպատակահարմար է դասա-
կարգել պլանավորման տեսակներին համապատասխան: Ըստ այդմ էլ որո-
շումների ընդունման մեթոդները լինում են՝ ձևական, ինկրեմենտալ և համա-
կարգային: Այս մեթոդների կիրառումը հնարավոր է միայն ռացիոնալ մոտեց-

ման դեպքում, և այդ պատճառով դրանք հիմնականում կիրառվում են մասնա-

գետների և փորձագետների՝ քաղաքագետների և կառավարման մասնագետ-

ների կողմից: Քաղաքական որոշումների ընդունման ժամանակ առավել
նպատակահարմար են համակարգային մեթոդները, որոնք թույլ են տալիս
միավորել քաղաքական գործիչների, քաղաքացիների և մասնագետների կար-

ծիքները, ֆինանսական, նյութական, մարդկային ռեսուրսների քանակական
ցուցանիշները, մարդկային արժեքները, շահերը,գործելակերպը և այլն:

Հիերարխիաների վերլուծության մեթոդը, որն առավել ընդգրկուն, համա-

լիր և համընդհանուր էսայլ համակարգային մեթոդների շարքում, վերամշակ-

վելուց, այլ համակարգային մեթոդների և քաղաքական որոշումների ընդուն-
ման համալիր մոդելի հետ համադրվելուց հետո առավել կիրառական և օգ-
տակար է դարձել քաղաքական պլանավորում իրականացնելու համար:

Շատ հետաքրքիր քաղաքական որոշումներ ընդունելիս փաստարկման

կիրառման ուսումնասիրությունը: Ըստ փուլերի՝ փաստարկման գործընթացի

դիտարկման ժամանակ բացահայտվում է, որ այն շատ նման է որոշումների

ընդունման գործընթացին, երբ այն ուսումնասիրում են փուլային դեկոմպոզի-

ցիայի միջոցով: Այս իմաստով համեմատական հետազոտության մեծ հեռան...
կարներ կան:

Մի շարք արևմտյան գիտնականներ գտնում են, որ քաղաքական փաստարկ-
ման ժամանակ թույլատրելի է կեղծ փաստարկների կիրառումը:

Ժամանակակից դեմոկրատական պետություններում ավելի և ավելի հա-

ճախ քաղաքական, կառավարչական, հասարակական որոշումների ընդուն-
ման ժամանակ,որպես որոշումների ընդունման կարևորագույն միջոց, կիրա-

ռում են բանակցությունները: Սա նշանակում է, որ այդ հասարակությունները

սկսում են հեռանալ ուժը և սուտը որպես քաղաքականության կերտման և քա-

ղաքական որոշումների ընդունման հիմնական միջոց դիտարկելուց և ձգտում

են քայլ կատարել դեպի սոցիալական և քաղաքական գործընկերություն և
կոնսենսուալ հասարակություն: Բանակցություններն ըստ էության որոշակիո-

րեն հավասարեցնում են կողմերի ուժը և հզորությունը, թույլ են տալիս բոլորի

շահերը հաշվի առնել և համաձայնեցնել:

Աշխատության հավելվածում կոնկրետ ձևով կիրառելով ատենախո-

սության շրջանակներում մշակված քաղաքական որոշումների ընդունման

մեթոդաբանությունը և մասնավորապես, համալիր մոդելը՝ ուսումնասիրվել է
անցումային փուլում քաղաքական մոդեռնիզացիայի գործընթացը, որը հա-

տուկ է նաև Հայաստանի քաղաքական համակարգին, բացահայտվել են մի

շարք օրինաչափություններ և ձևակերպվել է օրենք, որի համաձայն՝ անցու-

մային փուլում գտնվող քաղաքական համակարգերում որքան ավելի թերի է
իրավական դաշտը, այնքան կայունության ապահովման նպատակով որո-

շումների ընդունման ռեալ իշխանությունը կենտրոնանում է պետական իշխա-

նության գործադիր ճյուղի ձեռքին:

Եզրափակման մեջ ամփոփվում են ատենախոսական հետազոտության

արդյունքները և կատարվել են մի շարք եզրակացություններ:

Ատենախոսության հիմնադրույթներն արտացոլվել և լուսաբանվել են հե-

ղինակի հետևյալ աշխատություններում.
1. Ովքեր են ընդունում քաղաքական որոշումները. <<Բանբեր Երևանի Հա-

մալսարանի>>, 1993, հ1, 0,15 մամուլ
2. Քաղաքական որոշումների ընդունման կենտրոնները. «Լույս>>, Երևան,

1996, 1,3 մամուլ

3. Քաղաքական գործընթաց. <<Քաղաքագիտության ներածություն>

գրքում, Երևան, 1996, 1,8 մամուլ:

i

МЕТОДОЛОГИЧЕСКИЙ АНАЛИЗ
It

ПОЛИТИЧЕСКИХ РЕШЕНИЙ

M. Л. Шахгельдян

ПРИНЯТИЯ

Основная цель диссертационной работы - методологический анализ при-

нятия политических решений. Исследование является научной попыткой

комплексного рассмотрения процесса принятия политических решений и

разработки методики их принятия, которая включает субъектов принимаю-
щих политические решения, технологии принятия политических решений и

основана на моделировании процесса принятия политических решений.
Работа состоит из введения, четырех глав, заключения, приложения,

примечаний и списка использованной литературы.
первой главе опредеделяются понятия <политическое решение>,, <про-

цесс принятия политического решения>>, рассматриваются этапы процесса,а
также процедура принятия политических решений. Особо рассматривается
проблема консенсуса.

Во второй главе разработана комплексная модель принятия политичес-

ких решений. Политическая система рассматривается как пространство по-

литических решений, которое структуризировано и разделено на следующие
составные части: 1. высший центр власти принятия политических решений,
2. поле решений, 3. сф ера влияния решений.

третьей главе исследуются субъекты принимающие политические pe-
шения, вводится понятие стержневого субъекта принимающего политичес-

кие решения.
в четвертой главе рассматриваются методы принятия решений, возмож-

ность их совмещения с комплексной моделью разработанной во второй гла-

ве, и предлагается системная методика принятия политических решений.
Также исследуются политичеаская аргументация и выработка политичес-

ких решений в ходе-проведения переговоров.
в приложении с примененнием комплексной модели исследуется про

цесс политической модернизации и сф ормулирован закон централизации
власти принятия

it
политических решений переходный период. ՀՀ Ազգային գրաղարան

Работа завершается подведением итогов исследования и выводами. I I I I

Պատվեր 140
Տպաքանակ so

Երեանի պետական համալսարանի օպերատիվ
պոլիգրաֆիայի ստորաբաժանում

Երևան, Ալ. Մանուկյան 1.

